
Հիմնաբառեր.  COVID-19, բուհ, արտացանցային
  կրթություն, առցանց կրթություն,
  փոխլրացնող ապրանքներ

 Աշխարհին պատուհասած COVID-19 վիրուսը 
Նասիմ Թալեբի նկարագրած «Սև կարապն» էր, 
ա ռաջին հերթին, կրթական համակարգի համար: 
Հոդվածում փորձում ենք վերաիմաստավորել արտա-  
ցանցային կրթության դերը՝  հիմնավորելով, որ այն 
շարունակում է արդիական մնալ նույնիսկ տեխնո-
լոգիական զարգացածության ներկայիս մակար դա-
կում: Մասնավորապես՝ փորձում ենք  ցույց տալ, որ 
արտացանցային կրթությունը և առցանց կրթությունը 
ոչ թե փոխադարձ փոխարինող, այլ փոխլրացնող 
«ապրանքներ» են:

 2019 թ. աշխարհին պատուհասած COVID-19 
վի րուսն իրական մարտահրավեր է ոչ միայն մարդկային 
քաղաքակրթության, տնտեսության, այլև կրթական հա- 
մակարգի համար: Համավարակի տա րածման շղթա ները 
«կոտրելու» նպատակով, ի թիվս այլ միջոցառումների, ոչ 
միայն Հայաստանը, այլև աշխարհը ստիպված է ժա- 
մանակավորապես հրաժար վել լսա րանային կրթությու - 
նից՝ ծրագրված դասաժամե րը լրաց նե  լով առցանց դա- 
սաժամերի միջոցով: Սա կայն, նույ նիսկ մինչև COVID-19 
վիրուսի ի հայտ գալը, համա ցան ցի, համակարգիչների՝ 
լայն զանգված ներին հա սա  նելիությանը զուգընթաց, XXI 
դարում հաճախ է կասկածի տակ դրվել լսարանային 
կրթության արդյունավե տությու նը (raison d'être): Ավելին, 
տեղեկատվու թյան և գիտելիքի հսկայական պաշարներ 
առաջարկող բազմալեզու առցանց հաստատություն նե-
րը, ինչպիսին է, օրինակ, Khan academy-ն, ինչպես նաև 
բավական կատարելագործված և գոր ծիքների լայն շրջա-  
նակ առաջարկող առցանց հար թակ ները, որպիսիք են 

ՀԱՅՐԱՊԵՏՅԱՆ

Տնտեսագիտության 
թեկնածու, ասիստենտ

2012 թ. ավարտել է ՀՊՏՀ բա-  
կալավրիատը՝ տնտեսագի տու - 
թյան տեսություն մասնա գիտու - 
թյամբ: ՀՀ ԳԱԱ գիտակրթական 
միջազգային կենտրոնում ստացել 
է տնտե սա գիտության մագիստ- 
րո սի որա կավո րում՝ «Մենեջմենթ» 
մաս  նա գիտու թյամբ, 2017 թ.՝ տն-
տե   սագիտու թյան թեկնածուի գի - 
տական աստիճան: 2018 թ.-ից 
դասավանդում է ՀՊՏՀ միջազ -
գային տնտեսական հարաբերու-
թյունների ամբիոնում։ Հե ղինակ է 
12 գիտական հոդ վածների: 



zoom-ը, Google classroom-ը, GoToMeeting-ը, 
խաղերի մի ջո ցով կրթող kahoot ծրագի-
րը, հիմք են տալիս ենթադրելու, որ հենց 
առցանց համալսարաններն են XXI դարի 
համալսա  րանները, մինչդեռ արտացան ցա-
յին կրթու թյունը նախորդ դարերին բնորոշ 
ժամա նակավրիպություն (անախրոնիզմ) է, 
որը պահպանվում է սովորույթի ուժով: Այս 
հոդ  վածի շրջանակում փորձելու ենք հիմ-
նա վորել արտացանցային ուսումնական 
հաստատությունների արդիականությունը: 

Նախ՝ ներկայացնենք առցանց կրթու-
թյան առանձնահատկություններն ու առա-
վելությունները, այնուհետև անցում կկա-
տարենք արտացանցային ուսումնական 
հաստատությունների անհրաժեշտության 
հիմնավորմանը:

Առհասարակ տեխնոլոգիաների, այդ 
թվում՝ կրթական տեխնոլոգիաների ոլոր-
տի հեղափոխությունները վերջին հար յուր- 
 ամյակներում սկիզբ են առել Արև մուտքում, 
և արևմտյան ուսումնական հաստատու -
թյուն ները հերթական անգամ ցույց տվե-
ցին իրենց ճկունությունն այս առումով: 
ԱՄՆ-ի Օհայոյի, Հարվարդի, Միչիգա նի, 
Վիրջինիայի, Դյուքի և հարյուրա վոր այլ 
առաջատար  համալ սարաններ առաջինն 
արձագան քեցին ճգնաժամին՝ ամբող ջու-
թյամբ փակվելով և 600 միլիարդ ԱՄՆ դո-  
լարից ավելի գնահատվող ամերիկ յան 
բարձրագույն կրթության շուկան տեղա-
փո խելով առցանց հարթակ1: Իրականում, 
ԱՄՆ-ի պես գերտերությունն ունի շուրջ 
մեկ ու կես միլիոն դասախոս, որից 70%-ն՝ 
առանց առցանց դասավանդման փոր ձի2: 
Եվ սա այն դեպքում, երբ ԱՄՆ-ը գոնե մեկ 
նահանգում արդեն կիրառել էր զանգ վա-
ծային առցանց դասավանդում, երբ 2005 թ. 
«Կատրին» փոթորիկը հարվածել էր Լուի-
զի անա նահանգին: Այդ աղետալի իրա  դար-
ձությունից հետո երկրում ամրապնդվե  ցին 
առցանց կրթության դիրքերը, և 2019 թ. 
դրությամբ, ԱՄՆ-ում բակալավրիատի կըր- 
թական ծրագրերում ընդգրկված շուրջ 

2.4 միլիոն ուսանող  ուսուցում է ստանում 
բացա ռապես առցանց եղանակով: ԱՄՆ-ում 
բա կալավրիատի քառամյա կրթական ծրա- 
  գրերում առցանց և արտացանցային կըր-
թություն ստացող ուսանողների տեսա-
կարար կշռի շարժընթացը ներկայացված 
է գծապատկեր 1-ում3:

Գծապատկերից երևում է, որ մինչև 
COVID-19 համավարակի բռնկումը ԱՄՆ-ում 
ամեն 5-րդ ուսանողն իր կրթու թյան մի մա - 
սը ստանում էր առցանց եղանակով: Հա-
մալսարաններն այդ քաղաքականությունը 
որդեգրել էին ծախսերը կրճատելու, դա-  
սախոսների բեռնվածությունը թեթևաց-
նելու ու նրանց հետազոտական գործու-
նեու թյունը խթանելու նպատակով: Նշենք, 
որ առցանց կրթությունը լինում է երկու 
տե սակի՝ համաժամանակյա և ոչ համա-   
ժամանակյա: Առաջին դեպքում ուսանողը 
որոշակի ամրագրված ժամի տեսակապ 
է հաստատում դասախոսի հետ՝ հնա րա - 
վորու թյուն ունենալով նրան տալու հար -
ցեր և նույն պահին ստանալու պատաս-   
խաններ: Երկրորդ դեպքում կիրառվում է 
ձայնագրված դասախոսու թյունների տար- 
 բերակը, երբ ուսանողը, հնարավո րու թյուն 
չունենալով տեսակապի միջոցով առ ցանց 
հարցեր հղելու, իրեն հարմար ժամի մուտք 
է գործում համապատասխան կայք և լսում 
այնտեղ տեղադրված դասախո սությունը: 
Բնականաբար, համաժամանակյա դասա - 
խոսությունների կազմա կերպումը շատ ա- 
վելի ծախսատար է, և դրանով է պայմա-
նավորված, որ ԱՄՆ-ի դասախոսների գե-
րակշիռ մեծամասնությունը չունի առցանց 
դասավանդման փորձ: Հավելենք, որ, 
COVID-19 համավարակի բռնկմամբ պայ-  
մա նա վորված, դասընթացների զանգվա- 
ծային տեղափոխումը դեպի առցանց հար- 
թակ ներ առավել մեծ մարտահրավեր է, նախ 
և առաջ, օտարերկրյա ուսանողների հա մար, 
քանի որ առցանց կրթության ժամե րը հա- 
ճախ համընկնում են հայրենիք վերա դար-  
ձած օտարերկրյա ուսանողների քնելու 

1  National Public Radio, The Coronavirus Outbreak And The Challenges Of Online-Only Classe,  March 13, 2020, 
available at https://www.npr.org/2020/03/13/814974088/the-coronavirus-outbreak-and-the-challenges-of-on-
line-only-classes

2  Bloomberg, Coronavirus Forces $600 Billion Higher Education Industry Online, 19 March 2020,  available at 
https://www.bloomberg.com/news/articles/2020-03-19/colleges-are-going-online-because-of-the-coronavirus

3  Նույն տեղում: 

ժա մի հետ, և նրանք ստիպված են կեսգի-
շերն անց առցանց դասախո սությունների 
հաճախել5:

Այսպիսով՝ առցանց կրթությունն ունի 
հետևյալ առավելությունները.

1. այն ավելի էժան է՝ գրեթե բոլոր ա- 
 ռումներով, ու թեպետ ենթադրվում են հա- 
 մացանցային ծառայությունների որոշակի 
վճարներ, սակայն և՛ ուսանողը, և՛ դա սա-
խոսը խնայում են տրանսպորտի ուղե-
վարձ, ապրելու և սնվելու վրա ծախսվող 
միջոցներ և ամենակարևորը՝ ժամանակ: 

2. COVID-19 վիրուսի համավարակը 
ցույց տվեց, որ առհասարակ ֆորսմաժո-
րային իրավիճակներում առցանց կրթու-
թյունն իրական սպեղանի է, եթե ոչ հա -
մադարման: Եթե չլինեին ժամանակա կից 
տեխնոլոգիաները և վերջիններիս ընձե-
ռած հնավորությունները, ապա անհնար 
կլիներ ներկայիս պայմաններում պատշաճ 
կրթության մատուցումը:

3. Այն ապահովում է ճկունություն: 
Պետք է հասկանալ, որ ուսանողը (բառի 
հիմքում «ուսանել» բայն է) միայն որոշակի 

տարիքային խմբի, հիմնականում՝ երի տա-
սարդ և կենսուրախ տղան կամ աղջիկը չէ: 
Հաճախ ուսանելու ցանկություն ունենում 
են նաև կայացած գործարարները, որոնք 
իրենց չեն կարող թույլ տալ՝ ամեն օր ար-
ձանագրված ժամին դասի գնալու «ճո խու-
թյուն», քանի որ ստիպված են ճամփորդել, 
գործուղման մեկնել և այլն: Օտարերկրյա 
բուհերի բիզնեսի ֆակուլտետներում հա-
ճախ կարելի է հանդիպել 40 տարեկանից 
բարձր, իսկ հաճախ՝ նաև ավելի պատկա-
ռելի տարիքի ուսանողների, որոնք իրենց 
մի շարք դասախոսներից ավելի մեծ կեն-
սափորձ ունեն: Եվ այդպիսի բազմա զբաղ 
ուսանողների համար առցանց կրթությունն 
աշխատանքը և ուսումը համա տեղե լու հիմ-   
նական, եթե ոչ միակ եղա նակն է:

Եվ, վերջապես, արժե խոսել  առցանց 
կրթու թյան համակարգի մի շարք թերու-
թյուն ների մասին: Մասնավորապես՝ առ-
ցանց կրթության ժամանակ կարևոր վում 
է տեսողական կապը (eye contact) դասա-
խոսի և դասընկերների հետ, ինչպես նաև 
նյութի վրա կենտրոնանալու տևական ժա-

4  Աղբյուրը՝ National Center for Education Statistics, available at https://nces.ed.gov/programs/digest/d18/tables/
dt18_311.15.asp 

5  Al Jazeera, US universities switch to online courses due to coronavirus, 11 March, 2020, available at https://
www.aljazeera.com/news/2020/03/universities-switch-online-courses-due-coronavirus-200310202804023.html 

ԱՄՆ-ում առցանց և արտացանցային եղանակով կրթություն ստացող 
բակալավրիատի ուսանողների տեսակարար կշիռը 2013-2018 թթ. (%)4 

ԳԾԱՊԱՏԿԵՐ 1



մանակը: Կցանկանայինք առանձնահա-
տուկ կերպով ընդգծել, որ լսարանում դա-   
սախոսները կրթում են ոչ միայն ապա գա 
մասնագետին, այլև մարդուն և քաղա քա-
ցուն: Առցանց կրթության պարագայում և՛ 
ուսանողները, և՛ դասախոսները, հաշվի 
առնելով ձայնագրելու ավելի լայն հնա-  
րավորությունը և ուսանողների սենյակնե-
րում այլ անձանց գտնվելու հավանակա-
նու թյունը, փորձում են առավելագույնս 
խմբագրել իրենց ամեն մի խոսքը, ավելի 
կաշկանդված են իրենց կարծիքն արտա - 
հայտելու հարցում: Թարմացնող և լիցքա- 
 թափող կատակները դառնում են առավել 
հազվադեպ՝ անհրապուրիչ դարձնելով դա - 
սաժամը: Միաժամանակ, ուսանողները, 
փորձելով առցանց դասին զուգահեռ զբաղ-  
վել այլ գործերով (օրինակ՝ սնվելով կամ 
թարգմանություններ անելով), դժվարու-
թյուն  ներ են ունենում նյութի պատշաճ յու-
րացման հարցում: Խնդիրներ են հարու - 
 ցում նաև կապի, ձայնի և տեսակապի հա-  
ճախակի ընդհատումները, ինչպես նաև 
հեռավոր շրջաններում կապի անհասա-
նելիությունը: Էլ ավելի մեծ խնդիր է առ-
ցանց քննությունների հանձնումը, քանի 
որ դժվար է ապահովել ուսանողների կող-
մից պատեհապաշտական (օպորտունիս-
տական) վարքագծի, այդ թվում՝ արտագ-
րու թյունների բացառումը: Նշյալ ռիսկն էա - 
պես մեծանում է առցանց դասեր պատաս-
խա նելիս: 

Մեր կարծիքով, արտացանցային ուսում-  
նական հաստատությունները դեռևս չեն 
կորցրել իրենց արդիականությունը հե-
տևյալ պատճառներով.

1. Համալսարաններում, հումանիտարին 
զուգընթաց, դասավանդվում են նաև բնա-
գիտական առարկաներ, որոնց ամբող-
ջա կան յուրացման համար գիտափոր-
ձերն ու լաբորատոր դասերն ավելի քան 
անհրաժեշտ են: Որքան էլ որ առցանց 
գործիքները նախատեսված լինեն տեսու - 
թյունն առավելագույնս մատչելի բացատ-
րելու համար, այնուամենայնիվ, դժվար է 
պատկերացնել ուսանողին առցանց քի-
միա կան փորձեր անելիս, որոնք առանց 
մասնա գետի ներկայության, անմիջական 
օժան դակության և ուղղորդման, ոչ միայն 
բարդ են, այլև վտանգավոր: Իսկ սարքերի 

ու սար քավորումների չափսերի և արժեք-
նե րի վերաբերյալ նույնիսկ խոսելն է ավե-
լորդ:

2. Թվում է՝ եթե ոչ բնագիտական, 
ապա գոնե հումանտար և սոցիալական 
գի տությունների ամբողջական դասավան-  
դումն առցանց կերպով իրագործելի է: 
Սակայն, հումանիտար և սոցիալական գի-  
տություններն էլ ունեն իրենց առանձ նա-
հատկությունը: Դիցուք՝ ապագա փաս տա-  
բանին, դատավորին և իրա վաբա  նին ան-
հրաժեշտ են հաղորդակցու թյան հմտու-
թյուններ՝ զարգացնելով ճարտա սանա կան 
խոսքը և հարստացնելով բառա պաշարը: 
Ի վերջո, ապագա փաստա բանը խոսելու է 
ոչ թե առցանց, այլ ամբիոնից, ուստի բազ-
մության առջև խոսքի մշակույթն անհրա-
ժեշտ է զարգացնել դեռևս ուսանողական 
տարիներին: Հավելենք, որ դատախաղե-
րի և այլ սիմուլյացոն խաղերի միջոցով 
գործնական հմտությունների զարգացումն 
առցանց կազմակերպելու պարագայում 
իր արդյունավետությամբ չի կարող համե-
մատվել լսարանում ստացած փորձի և 
գիտելիքների հետ: 

3. Գուցե պարադոքսային կարող է 
թվալ, բայց կրթական հաստատություններ 
դիմում և խոշոր գումարներ են վճարում ոչ 
միայն կրթություն ստանալու ակնկալիքով: 
Կրթական հաստատությունները նաև ան-
ձի սոցիալականացման և ձեռք բերված 
սո ցիալական կապերը մասնագիտա կան 
գործունեության ընթացքում օգտա գործե- 
լու համար են: Նման սոցիալական կապի -
տալը, հիրավի, ոչ նյութական ակտիվ է, 
որի «շահութաբաժինները» շրջանա վար-
տը ստանում է իր ողջ մասնա գիտա կան 
գործունեության ընթացքում տարբեր ձևե-
րով՝ համատեղ բիզնես հիմնելուց՝ մինչև 
համատեղ գիտական հոդվածի հրա պա-
րակում: Այս համատեքստում, արժե նշել 
ԱՄՆ-ի մի շարք համալսարաններում գոր - 
ծող գաղտնի միությունների մա սին, որոն-
ցից ամենանշանավորներն են Յեյլի հա-  
մալ սարանում գործող «Կմախք և ոսկոր-
ներ» միությունը (Skull and Bones), Վիր-
ջինիայի համալսարանում գործող «7 հա-  
սարակությունը» (Seven Society), Ֆլո րի-
դայի համալսարանում գործող «Այրվող 
նիզակ» միությունը (Burning Spear) և այլն: 

6 New York Times, .Barron, James "Male Fortress Falls at Yale: Bonesmen to Admit Women", July 25, 1991, avail-
able at https://www.nytimes.com/1991/07/25/nyregion/male-fortress-falls-at-yale-bonesmen-to-admit-women.
html

7  Australian Government, international students data 2018, available at https://internationaleducation.gov.au/
research/International-Student-Data/Pages/InternationalStudentData2018.aspx#Annual_Series

Այս գաղտնի և կիսագաղտնի ակումբների 
անդամներին միավորում է այն, որ վերջին-
ներս  ուսանողական տարիներին համա-
տեղ ճանապարհ են անցել՝ ստեղծելով փո-  
խադարձ վստահության սոցալական ամուր 
կապեր, որոնք ծառայեցրել են իրենց և ա-  
կումբի այլ անդամների առաջխա ղաց ման 
ապահովմանը: Անկախ այն հանգա ման-
քից, թե այդ ակումբների շուրջ հյուս վող 
լեգենդներն ու դիպվածները որքա նով են 
համապատասխանում իրականու թյանը, 
փաստն այն է, որ, օրինակ, «Կմախք և ոս- 
 կորներ» (Skull and Bones) ակումբին են 
անդամակցել ԱՄՆ 27-րդ նախագահ Ուիլ-
յամ Հովարդ Թաֆտը, Ջորջ Բուշ ավագն 
ու Ջորջ Բուշ կրտսերը, մի շարք սենատոր-
ներ, բարձրագույն դատարանի անդամ-
ներ, կոնգրեսականներ և բարձրաստիճան 
այլ պաշտոնյաներ6: Կասկածից վեր է, որ, 
առնվազն սոցիալական կապիտալի ստեղծ- 
 ման տեսանկյունից, առցանց կրթությու-
նը չի կարող մրցակցել արտացանցա յինի 
հետ:

4. Գիտելիքից և սոցիալական կապե-
րից զատ, ուսանողը վճարում է նաև ապ-
րանքանիշի (բրենդի) համար: Գաղտնիք 
չէ, որ տարբեր վարկանիշներով լավա-
գույն բուհերն ապրանքանիշ են, և հա-
ճախ միևնույն կամ գրեթե համանման 
կրթության համար վճարվող գումարն ըստ 
բուհերի շոշափելիորեն տարբերվում է: 
Անշուշտ, հնարավոր է ձևավորել նաև առ-  
ցանց ապրանքանիշներ: Այս պարա գա-
յում, առցանց բարձրագույն կրթության 
ապագան կախված է նրանից, թե արդյոք 
հումանիտար և սոցիալական գիտու թյուն-
ների բնագավառում ավանդույթներ և ինս-  
 տիտուցիոնալ հիշողություն ունեցող արև-
մտյան առաջատար բուհերը (ինչպես երե-
վում է վերոգրյալից՝ բնագիտական մաս- 
 նագիտությունների պարագայում ամբող-
ջությամբ առցանց ուսուցման իրականա-
ցումն անհնար է և դեռևս՝ անհեռանկա-
րային) կնախընտրեն ստեղծել զուգահեռ 
առցանց համալսարաններ: Դժվար է պատ-

կերացնել, որ COVID-19 համավարակի 
հաղթահարումից հետո, օրինակ, Օքսֆոր-
դի համալսարանն ամբողջությամբ կհրա-
ժարվի արտացանցային կրթությու նից, 
նույ նիսկ այն պարագայում, եթե հաշվար-
կի արդյունքում պարզվի, որ այդպիսով 
հսկայական միջոցներ են խնայվում: Չմո- 
ռանանք, որ առաջատար համալսա րան- 
ներում սովորում են մեծ թվով օտարերկ-
րացի ուսանողներ, որոնց համար ուսումը 
նաև միջմշակութային հաղորդակ ցու-
թյան փորձ է, իսկ ընդունող երկրների 
հա  մար՝ հսկայական եկամուտ: Այսպես՝ 
շուրջ 25 միլիոն բնակչությամբ Ավստրա-
լիան, որն ունի բարձրագույն կրթության՝ 
աշխարհում ամենամրցունակ համակար-
գե րից մեկը, ըստ պաշտոնական տվյալ-
ների, 2018 թ. հավաքագրել է շուրջ 
900.000 օտարերկրացի ուսանող7: Դի ցուք՝ 
Ավստրալիայի փաստացի բնակչու թյան 
3.5%-ը ոչ միայն ուսման վարձա վճար է 
տալիս, այլև սնվում է, վարձակալում բնա-   
կարաններ կամ ուսանողական հանրա-
կացարաններ, ինքնաթիռի տոմս գնում և 
այլն՝ այդպիսով նպաստելով երկրի ար-
դյունավետ պահանջարկի և ՀՆԱ մեծաց-
մանը: Այդ ուսանողներին «կորցնելը» երկ-  
 րի տնտեսության համար մեծ «շքեղու-
թյուն» կլինի, և եթե նույնիսկ համավարա-
կի արդյունքում համալսարանները հայտ-
նաբերեն, որ առցանց կրթությունը, նեղ 
կազմակերպական շահերի տեսանկյու-
նից, առավել նպատակահարմար է և շա - 
հա վետ, ապա կրթությունն ամբողջու թյամբ 
համացանց տեղափոխելու դեպ քում, ամե - 
նայն հավանականությամբ, կհանդի պեն 
կառավարության կոշտ դիմադրու թյանը: 

Կարելի է ենթադրել, որ աշխարհի ա - 
ռա ջատար բուհերի կողմից կրթության 
ավան դական ձևի՝ արտացանցայինի պահ- 
 պանումը, չի կարող կանխարգելել զուգա-  
հեռաբար հիմնադրվող առցանց համալ-
սարանների տարածմանը: Սակայն, առ- 
 ցանց համալսարանները մեծ ճանա պարհ 
ունեն անցնելու, որպեսզի իրենց տված 

հավաստագրերն ու վկայական ները գոր - 
ծատուների և հանրության աչքերում ներ-
շնչեն նույնքան վստահություն, որքան ար- 
տացանցային համալսարան ների վկայա-
կաններն են վաստակել տասնամյակ ների 
և նույնիսկ՝ հարյուրամյակների ընթաց - 
քում: Հետևաբար՝ ապրանքանիշը կարևո-
րող ուսանողները դեռևս կշարունակեն 
նախապատվությունը տալ արտացան ցա-
յին կրթությանը, և այս առումով, COVID-19 
համավարակը սոսկ ժամանակավոր խոչ- 
ընդոտ է և ոչ թե բարձրագույն կրթության 
կազ մա կերպման և կառավարման մեջ 
հեղա փոխական փոփոխությունների ազ-
դակ և մեկնակետ:

Վերջաբանի փոխարեն կամ մեր  
պա տասխանը երեք «արդյոքներին»
Արդյո՞ք առցանց կրթությունը էքզիս-

տենցիալ մարտահրավեր է ավանդական, 
արտացանցային կրթությանը: Արդյո՞ք առ-
ցանց կրթությունն այն է, ինչ մեզ սովորեց-  
րել են տնտեսագիտական համալսա րա-
նում, այսինքն՝ նվազագույն ծախսերով ա- 
ռա վելագույն արդյունքի ապահովում: Ար -
դյո՞ք արտացանցային կրթությունը ժա մա-
նակավրեպ շքեղություն է:

Վստահ ենք, որ արտացանցային կրթու- 
թյունը շարունակում է պահպանել  իր ար-
դիա կանությունը նույնիսկ ժամանակա-  

կից տեխնոլոգիաների՝ օրըստօրե զար  - 
գաց մամբ պայմանավորված առցանց կըր- 
թության «հաղթարշավի» պայման ներում: 
Անշուշտ, ֆորսմաժորային իրա վիճակնե-
րում, ինչպիսին է ներկայում COVID-19 հա- 
  մավարակը, առցանց կրթու  թյունը ոչ այլ 
ինչ է, քան սպեղանի: Սակայն, եթե ձևա-  
կերպենք տնտեսագի տորեն, առցանց կըր- 
 թու  թյունը և արտացանցային կրթու թյունը 
բացարձակապես փոխադարձա բար միմ-
յանց փոխարինող ապրանքներ չեն, և 
վեր ջիններիս անտարբերության կո րը հե - 
ռու է բացասական կորությամբ ուղիղ գիծ 
լինելուց: Համավարակն ապա ցու ցեց, որ 
վերջիններս կարելի է դիտարկել որ պես 
L-աձև անտարբերության կոր ու նե ցող կա - 
տարյալ փոխլրացնող ապ րանք ներ (perfect 
substitutes), քանի որ ժա մա նա կակից աշ-  
խարհում արդեն իսկ ան հնար է պատ կե-
րացնել ամբողջությամբ արտա ցանցային 
կրթություն, առանց օժանդակ առցանց 
գործիքների, որոն ցից է ժա մա նակակից 
առաջատար համալսա րան նե րում, այդ 
թվում՝ ՀՊՏՀ-ում գործածվող moodle հա - 
մակարգը, իսկ ամբողջու թյամբ առցանց 
կրթությունն ունի վերը թվարկ ված բազ-  
մա թիվ սահմանափակումները, որոնք հնա- 
 րավոր է հաղթահարել միայն առ ցանց և 
արտացանցային կրթության համադ րու-
թյամբ:

ПЕРЕОСМЫСЛЕНИЕ РОЛИ УНИВЕРСИТЕТСКОГО ОБРАЗОВАНИЯ

Катастрофа под названием COVID-19 - это знаменитый «черный лебедь», описанный Нассимом 
Николасом Талебом, который перевернул мир с ног на голову, загнав  мировую экономику в 
тупик. В этой статье мы попытаемся пересмотреть роль современных автономных университетов 
и показать, что они по-прежнему актуальны в 21-ом  веке. В частности, мы попытаемся доказать, 
что онлайн образование и обучение в кампусе, являются совершенными комплементами, а не 
совершенными субститутами. 

CORONAVIRUS AS A ''LITMUS PAPER' FOR THE UNIVERSITY EDUCATION: RECONSIDERING 
THE ROLE OF THE CAMPUS EDUCATION

The disaster named COVID-19 was the famous ‘’black swan’’ described by Nassim Nicholas Taleb 
that turned the world upside down bringing the global economy to a standstill. In this article, we will 
try to reconsider the role of the modern offline universities and show that they are still relevant in 21th 
century. In particular, we will try to substantiate that offline education and campus education are, using 
the glossary of Economics, perfect complements rather perfect substitutes.

